
Abstrak — Sisa makanan telah diiktiraf sebagai salah satu
masalah alam sekitar yang paling teruk di seluruh dunia.
Pengurusan sisa makanan adalah prosedur yang berkesan
untuk mencapai keselamatan makanan global, yang
memerlukan penerapan konsep ekonomi kitaran. Dalam
konteks ini, pendidikan dan latihan teknikal dan vokasional
(TVET) menjadi kritikal bagi melatih pelajar sebagai tenaga
kerja mahir dalam ekonomi kitaran. Oleh itu, mengenal pasti
elemen “R” ekonomi kitaran yang betul dan sesuai adalah salah
satu isu pengurusan sisa makanan yang paling penting. Walau
bagaimanapun, penyepaduan prinsip ekonomi kitaran yang
tidak mencukupi, ketidakcekapan pengurusan dan ketiadaan
garis panduan yang jelas dalam pendidikan teknikal dan
vokasional menyebabkan amalan yang tidak Kkonsisten di
kalangan pelajar. Justeru, kajian ini dilaksanakan dengan
tujuan mengenalpasti elemen “R” ekonomi Kkitaran dalam
pengurusan sisa makanan. Kajian ini menggunakan tinjauan
literatur sistematik (SLR) jurnal dari tahun 2019 hingga 2023
yang diperoleh daripada beberapa pangkalan data seperti Web
of Science, Google Scholar dan Scopus Database. Hasil analisis
mendapati 30 kajian berkaitan pelaksanaan ekonomi kitaran
dalam konteks pengurusan sisa. Berdasarkan analisis terhadap
30 kajian, konsep ekonomi kitaran merangkumi 10 elemen R
(10R) iaitu refuse, rethink, reduce, reuse, repair, refurbish,
remanufacture, repurpose, recycle, dan recover. Hasil kajian
mendapati unsur-unsur reduce, reuse dan recycle paling banyak
dikaji manakala refurbish, remanufacture dan repurpose
merupakan elemen yang paling kurang dikaji oleh penyelidik
di seluruh dunia. Sumbangan kajian ini dapat memberi
panduan kepada pihak berkepentingan untuk mengaplikasikan
konsep ekonomi kitaran dalam pendidikan TVET bagi
mengekalkan transformasi pendidikan selaras dengan Pelan
Induk Perindustrian Baharu (NIMP) 2030.

Kata kunci -- ekonomi kitaran, pengurusan sisa makanan,
pendidikan dan latihan teknikal dan vokasional, tinjauan
literatur sistematik

I. PENGENALAN

Sisa makanan, yang diakui sebagai salah satu isu alam
sekitar yang paling meruncing di seluruh dunia, memerlukan
pengurusan yang berkesan untuk menjamin keselamatan
makanan global melalui aplikasi konsep ekonomi kitaran
(Parsa et al., 2023; Sehnem et al., 2021). Peranan penting
TVET dalam melatih pekerja mahir yang memahami dan
mengamalkan konsep ini ditekankan, namun penyelidikan

terdahulu menunjukkan kelemahan dalam pengaplikasian
prinsip ekonomi kitaran dan kekurangan panduan di TVET,
yang mengakibatkan amalan yang tidak konsisten di
kalangan pelajar (Akyazi et al., 2023; Keramitsoglou et al.,
2023). TVET perlu beradaptasi untuk menyokong
keselamatan makanan dan melaksanakan konsep ekonomi
kitaran secara menyeluruh dan efektif.

Malaysia berhasrat melahirkan individu dengan
kemabhiran teknologi untuk menggerakkan ekonomi kitaran
yang mampan (Anwar Ibrahim, 2023). Dalam konteks ini,
TVET menjadi saluran utama yang menyampaikan
pengetahuan dan kemahiran untuk industri dalam ekonomi
kitaran (Grinberga-Zalite et al., 2022). TVET membentuk
tenaga kerja mahir sejajar dengan matlamat ekonomi kitaran
yang ditetapkan dalam Pelan Induk Perindustrian Baharu
(NIMP) 2030. Dalam usaha negara mencapai tenaga kerja
yang sejajar dengan tuntutan pembangunan mampan, kajian
ini memberikan pandangan yang tidak hanya meningkatkan
kelestarian alam sekitar di institusi pendidikan, tetapi juga
selaras dengan matlamat holistik NIMP 2030.

II. PENYATAAN MASALAH

Penggabungan prinsip ekonomi kitaran yang tidak
mencukupi dalam pengurusan sisa makanan telah
menghalang amalan mampan. Kegagalan untuk menerima
prinsip ini mengakibatkan terlepas peluang untuk kecekapan
sumber, faedah ekonomi dan pemuliharaan alam sekitar
(Cantu et al., 2021). Kesan daripada isu-isu ini melangkaui
kesan alam sekitar, menjejaskan sistem pendidikan negara
(Bugallo-Rodriguez & Vega-Marcote, 2020).

Ketidakcekapan dalam mengurus sisa makanan
menghalang penerapan amalan ekonomi kitaran dalam
kalangan pelajar, yang mana ia penting untuk memupuk
generasi yang mementingkan kelestarian (Debrah et al.,
2022). Selain itu, ketiadaan garis panduan yang jelas dalam
pendidikan teknikal dan vokasional boleh membawa kepada
amalan yang tidak konsisten (Guerreschi et al., 2023),
menghalang pembangunan profesional mahir yang sejajar
dengan Matlamat Pembangunan Mampan.

Menangani masalah ini adalah penting untuk
memastikan  institusi pendidikan dapat melahirkan
profesional yang bertanggungjawab terhadap alam sekitar.
Oleh itu suatu kajian perlu dijalankan untuk mengenalpasti
elemen “R” ekonomi Kkitaran dalam pengurusan sisa
makanan bagi memperjelaskan konsep pelupusan sisa
makanan dalam pendidikan TVET.

I11. KAJIAN LITERATUR

FEkonomi Kitaran dan Pelupusan Sisa Makanan

Ekonomi kitaran adalah penggunaan cekap sumber
yang memastikan bahan mentah diurus dengan bijak (Ab

Hamid et al., 2023; Akyazi et al., 2023; Behtin & Behtnova,
2023). Beberapa penyelidikan telah dibuat dalam bidang
ekonomi kitaran dan pemprosesan sisa makanan yang
menumpu pada aspek mikrob terutamanya dalam
pencernaan anaerobik. Tang et al., (2023) yang mengkaji
penguasaan bakteria ke atas kulat dalam sisa makanan
komersial, menekankan pembiakan bakteria semasa
penyimpanan. Penerokaan selari oleh Pérez et al., (2023)
menyelidiki pelepasan semasa pengkomposan sisa makanan,
mendedahkan kesan alam sekitar yang lebih rendah
berbanding dengan pembuangan sampah. Kedua-dua kajian
menyerlahkan potensi untuk mengoptimumkan kaedah
pemprosesan sisa.

Selain itu, pengkaji lain memfokus pada pelbagai aspek
sisa makanan dan pengurusannya. Dao et al., (2023)
menumpukan pada sisa makanan kitar semula sebagai
makanan untuk ayam petelur, menggariskan kesannya
terhadap prestasi telur dan kecekapan makanan. Khalid et al.,
(2023) meneroka sisa makanan isi rumah di Pakistan,
menekankan kerugian dalam kategori yang berbeza dan
implikasi ekonomi.

Sebaliknya, Vesela et al., (2023) menyelidiki tingkah
laku pengguna di Republik Czech, menekankan kesan ciri
makanan dan perancangan terhadap sisa. Parsa et al., (2023)
mengambil pendekatan holistik, menangani kesan alam
sekitar sektor penjagaan kesihatan, menekankan penggunaan
tenaga, kepuasan pelanggan, dan pengurangan sisa makanan
di hospital. Bux et al., (2023) memberikan pandangan
tentang amalan katering, menunjukkan pengurangan ketara
dalam penggunaan tenaga dan sisa makanan dengan katering
tahan masak.

Kajian oleh Jenkins et al., (2023) memberi tumpuan
kepada intervensi perintis untuk mendidik remaja tentang
sisa makanan dan pemakanan sihat, mempamerkan
pendekatan reka bentuk bersama dan kesan positifnya
terhadap motivasi dan niat untuk mengurangkan
pembaziran. Ringkasnya, kajian-kajian terdahulu secara
kolektif menyumbang kepada pemahaman dan pengurangan
sisa makanan, menawarkan cerapan tentang dinamik mikrob,
kaedah pemprosesan, tingkah laku pengguna dan campur
tangan pelbagai sektor.

Purchase frequency
Food attributes
Food Quality
Food purchasing
Food waste
Food durability
Food waste attitude
Food peeling

Rajah 1. From the Shoppmg Basket to the Landf 1l adaptasi dari (Vesela et
al., 2023)

Pendidikan TVET

Pentingnya pendidikan dalam pelupusan sisa makanan
ditunjukkan dengan jelas dalam kajian-kajian terdahulu
menunjukkan bahawa pendidikan kulinari berperanan

penting dalam mempromosikan penggunaan semula
makanan di sektor kesihatan (Saber et al., 2022). Sementara
itu, Xu et al, (2023) menekankan bahawa kempen
pendidikan mengenai pembaziran makanan dan kitar semula
tidak menunjukkan hubungan yang signifikan dengan
pengurangan sisa atau peningkatan kitar semula. Ini
mencerminkan keperluan untuk pendidikan yang lebih
berfokus pada tindakan praktikal dalam mengurangkan
pembaziran makanan, yang mungkin menjadi suatu yang
penting dalam program Pendidikan TVET.

Sementara itu, pemahaman terhadap risiko dan tindakan
untuk mengurangkan risiko dalam pengambilan makanan
dari tong sampah, seperti yang ditunjukkan oleh Corneus et
al., (2023) dapat menjadi elemen yang relevan dalam kursus
TVET untuk meningkatkan kesedaran dan kemahiran pelajar
terhadap pengurusan pelupusan sisa makanan yang
berkesan. Akhirnya, kajian oleh Archip et al., (2023)
menunjukkan bahawa campur tangan kerajaan melalui
perundangan adalah penting untuk meningkatkan kesedaran
masyarakat dan membentuk tingkah laku pelaku rantai
makanan. Ini memberi penekanan kepada keperluan untuk
menyelaraskan program TVET dengan dasar-dasar yang
menyokong ekonomi kitaran makanan dalam masyarakat.

Iv. METODOLOGI

Tinjauan literatur sistematik (SLR) telah digunakan
sebagai metodologi kajian ini. Menurut Modi et al., (2021)
metodologi tinjauan literatur sistematik digunakan untuk
mengesan, menilai dan mensintesis kajian terbaik tentang isu
yang berkaitan dengan masalah penyelidikan dengan
menyediakan bukti dan jawapan bermaklumat. Sesuatu
kajian boleh dijalankan secara inklusif sekiranya penyelidik
berhati-hati membaca dokumen dengan mengumpul dan
menganalisis maklumat daripada pelbagai sumber (Brown &
Strand, 2023).

Terdapat lima prosedur untuk menjalankan kajian
tinjauan literatur sistematik mengikut garis panduan yang
dicadangkan oleh Kitchenham dan Charters, (2007); Mohd
Kamaruzaman et al., (2019) seperti dalam Rajah 2 di bawah.

2. Membuat
pencarian

1. Membentuk
persoalan

9

3. Pemilihan

4. Strategi
pengekstrakan
data

5. Sintesis data
yang diekstrak

Rajah 2. Prosedur untuk menjalankan SLR

Membentuk Persoalan

Matlamat kajian ini adalah untuk menjawab objektif
berikut:
a. Apakah elemen
pengurusan sisa?
b. Apakah konsep pelupusan sisa makanan dalam
pendidikan dan latihan teknikal dan vokasional?
Membuat Pencarian

“R” ekonomi Kkitaran dalam

Kertas penyelidikan diperoleh daripada pangkalan data
Scopus, Web of Science dan Google Scholar. Pangkalan data
Google Scholar dipilih kerana mudah diakses dan penyelidik
mempunyai akses kepada Scopus dan Web of Science secara
percuma di bawah Universiti Kebangsaan Malaysia.
Maklumat berkaitan diperolehi daripada pelbagai laporan
kerajaan dan agensi, jurnal, buku, akhbar dan rujukan
elektronik seperti youtube dan laman web. Tiga kata kunci
digunakan dalam pencarian maklumat iaitu ekonomi kitaran,
sisa makanan dan pendidikan teknikal/vokasional.

Pemilihan

Artikel pendua telah dikeluarkan dan kajian yang
berkaitan telah dipilih dengan menilai pada tajuk artikel.
Kriteria berikut telah digunakan untuk mencari sumber:

a. Salah satu istilah carian kata kunci digunakan untuk
mencari tajuk dan abstrak daripada artikel tersebut.

b. Artikel tersebut mempunyai keputusan atau dapatan
kajian.

Strategi Pengekstrakan Data

Menurut Kitchenham & Charters, (2007); Mohd
Kamaruzaman et al., (2019), langkah ini adalah perlu untuk
mereka bentuk borang pengekstrakan data dengan tepat dan
merekod maklumat yang diperoleh daripada kajian primer.
Maklumat pengekstrakan melibatkan penyediaan jadual
ringkas yang menggambarkan setiap kajian diperiksa secara
terperinci. Dalam erti kata lain, langkah ini adalah proses
penapisan di mana hanya artikel yang memenuhi kriteria
yang ditetapkan akan dipilih. Biasanya, bilangan artikel yang
dipilih adalah kurang daripada jumlah asal yang diambil dari
pangkalan data.

Sintesis Data yang Diekstrak

Dalam melaporkan sintesis data, kajian ini
mengklasifikasikan dapatan data kepada tiga bahagian iaitu
tahun penerbitan, sumber artikel dan elemen “R” ekonomi
kitaran yang terlibat.

V. DAPATAN

Kajian ini memberikan tumpuan kepada pengurusan
sisa makanan dalam konteks pendidikan TVET dalam
memenuhi aspirasi Pelan Induk Perindustrian Baharu
(NIMP) 2030. Keperluan untuk melahirkan tenaga kerja
yang mahir teknologi dan memahami konsep ekonomi
kitaran menjadi lebih ketara dengan penekanan pada
transformasi industri dan pembangunan lestari. Jadual I di
bawah memaparkan senarai elemen “R” ekonomi kitaran
dalam pelupusan sisa yang diperolehi dari artikel terpilih dari
tahun 2019 hingga 2023.

Berdasarkan senarai pada Jadual I, elemen “R”
ekonomi kitaran yang telah dikenalpasti daripada 30 kajian
merangkumi 10 perkara (10R) iaitu refuse, rethink, reduce,
reuse, repair, refurbish, remanufacture, repurpose, recycle,
dan recover. Hasil kajian mendapati unsur-unsur reduce,
reuse dan recycle paling banyak dikaji manakala refurbish,

remanufacture dan repurpose merupakan elemen yang
paling kurang dikaji oleh penyelidik di seluruh dunia. Ini
menunjukkan setiap kajian mempunyai elemen R yang
serupa dalam mengkaji aspek tertentu dalam pelupusan
pelbagai sisa termasuk sisa makanan. Berikut merupakan
susunan keutamaan elemen “R” ekonomi kitaran yang boleh
didapati dari Jadual I:

1. Reduce

2. Reuse

3. Recycle

4. Recover

5. Repair

6. Refuse

7. Rethink

8. Refurbish

9. Remanufacture
10. Repurpose

VI. PERBINCANGAN

Kajian ini membincangkan pengurusan sisa makanan
dalam konteks pendidikan TVET, khususnya sejauh mana
konsep ekonomi kitaran (R: refuse, rethink, reduce, reuse,
repair, refurbish, remanufacture, repurpose, recycle, dan
recover) dapat diterapkan. Analisis tinjauan literatur
sistematik (SLR) menunjukkan elemen-clemen ekonomi
kitaran lebih cenderung kepada reduce, reuse, dan recycle,
sambil mencatat kurangnya kajian terhadap refurbish,
remanufacture, dan repurpose yang memberi peluang untuk
penyelidikan lanjutan dalam konteks TVET.

Dapatan kajian ini membentuk asas penting untuk
penyelidikan masa depan bagi menganalisis perbandingan
amalan ekonomi kitaran dalam pelupusan sisa makanan di
negara atau wilayah yang berbeza. Pengkaji mencadangkan
kajian lanjut dibuat bagi mengemukakan perbezaan
pandangan mengenai faktor budaya, institusi, dan dasar yang
mempengaruhi kejayaan integrasi konsep ekonomi kitaran
dalam pengurusan sisa makanan, terutamanya di sektor
pendidikan.

Konsep pengurusan sisa makanan dalam pendidikan
TVET melibatkan penerapan elemen-elemen “R” dalam
ekonomi kitaran. Oleh itu dapat disimpulkan bahawa konsep
tersebut  menitikberatkan langkah-langkah untuk
mengurangkan pembaziran, menggunakan semula bahan,
mengitar semula, dan mendapatkan semula nilai dari sisa
makanan.

JADUAL I: ANALISIS ELEMEN “R” EKONOMI KITARAN

